Bildu-Nafarroa parlamentu-taldeko foru parlamentari Maiorga Ramírez Erro jaunak galdera egin du PFEZaren eta BEZaren itzulketei buruz  (PES-00045). Hona hemen Ekonomia eta Ogasuneko kontseilariaren erantzuna.
1.- Nafarroako Gobernuak ez du agindu PFEZaren eta BEZaren itzultze-prozesua eteteko.
2.- 2011ko abuztuaren 31n, hauxe da PFEZaren itzulketen egoera:
	
	Kopurua
	Guztizkoaren %
	Zenbatekoa (eurotan)
	Guztizkoaren %

	Aitorpenak, guztira
	241.787
	
	226.865.309
	

	Izapidetutako aitorpenak
	240.596
	% 99,51
	215.098.213
	% 94,81

	Izapidetu gabeko aitorpenak
	1.191
	% 0,49 
	11.767.096
	% 5,19 


BEZaren itzulketei dagokienez –2010eko urtekoa eta 2010eko eta 2011ko hilerokoak–,  ondoko koadroan jasotzen da 2011ko abuztuaren 31ko egoera:
	
	Kopurua
	Guztizkoaren %
	Zenbatekoa (eurotan)
	Guztizkoaren %

	BEZaren urteko eta hileko aitorpenak
	8.090
	
	427.121.396
	

	Izapidetutako BEZaren urteko eta hileko aitorpenak
	6.723
	% 83,10
	336.402.837
	% 78,76

	Izapidetu gabeko BEZaren urteko eta hileko aitorpenak
	1.367
	% 16,89
	90.718.559
	% 21,23


3.- PFEZaren itzultze-prozesuaren amaierari buruzko aurreikuspenari dagokionez, esan behar da zerga horri buruzko araudian ezarritako legezko epea 2011ko abenduaren 24an amaitzen dela. Aurreikusten da data horretan amaituta egonen dela izapidetu gabeko aitorpenen egiaztatze-prozesua, eta itzulketa guztiak izapidetuta egonen direla.
4.- Ez.
5.- Tributuen kudeaketari buruzko jarduerari eta likidezia eskuratzeari dagokienez, Nafarroako Gobernuak zenbait neurri hartu ditu 2008an eta hurrengo urteetan zehar, enpresei likidezia eskuratzea errazte aldera.  Hona hemen horietako neurri batzuk:
· 2008ko ekainaren 23ko Erabakian jasotzen da Etxebizitzak Zaharberritzeari eta Efizientzia Energetikoari buruzko Plan berezia (2009-2011), enpresa-inbertsioari buruzko proiektuetarako abalen lerroa 30 milioi euroan handitzea, aktiboen amortizazio-askatasuna aplikatzeko muga ekonomikoa handitzea, amortizazio azeleratua enpresa txiki eta ertainentzat eta autonomoentzat, sozietateen gaineko zergaren itzulketa aurreratua, merkataritza-enpresen inbertsiorako laguntza eta BEZaren itzulketa aurreratua enpresentzat.
· Tributuei buruzko Foru Lege Orokorraren eta Diru-bilketarako Erregelamendu Orokorraren aldaketa, tributu-kuoten gerorapenaren eskaera errazteko eta horrek kostu txikiagoa izan dezan bidea emateko.
· EJDen gaineko zergatik salbuestea sozietatea eratzea edo kapitala handitzea xede duten sozietate-eragiketak.
· Murrizketak nekazaritzako eta abeltzaintzako sektoreko moduluetan.
Iruñean, 2011ko urriaren 1ean.

